
	1. «Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) համաձայն՝ 
«Հիմք ընդունելով Հայաստանի Հանրապետության ջրային օրենսգրքի 3-րդ հոդվածը, ինչպես նաև Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու նպատակով՝ Հայաստանի Հանրապետության կառավարությունը   որոշում  է.
1. Թույլատրել «Ջրառ» փակ բաժնետիրական ընկերությանը և «Արմավիր» ջրօգտագործողների ընկերությանն իրենց կողմից շահագործվող ջրային համակարգերի միջոցով՝ յուրաքանչյուր տարի նոյեմբերի 1-ից մինչև դեկտեմբերի 31-ն ընկած ժամանակահատվածում, Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու համար, տրված ջրօգտագործման թույլտվության շրջանակներում Արաքս գետից ջուրը տեղափոխել դեպի Մեծամորի գետավազան՝ առանց հասույթի ձևավորման:»:
Անդրադառնալով Նախագծի նախաբանին, հարկ է նշել, որ Հայաստանի Հանրապետության ջրային օրենսգրքի 3-րդ հոդվածով սահմանված է՝ Հայաստանի Հանրապետության կառավարությունը համապատասխան պետական կառավարման մարմինների միջոցով իրականացնում է սույն օրենսգրքի նպատակները, ապահովում է ջրերի պահպանությունը, պաշտպանությունը վնասակար ազդեցությունից, օգտագործումը հանրության շահերի համար՝ հանուն բոլոր անձանց անվտանգության։ Կառավարությունը մշակում է ջրային համակարգերի ներդրումային քաղաքականությունը:
«Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Այս առումով գտնում ենք, որ Հայաստանի Հանրապետության ջրային օրենսգրքի 3-րդ հոդվածով ընդհանրական ձևով սահմանված են Կառավարության իրավասությունները ջրային հարաբերությունների ոլորտում, ուստի նշված նորմի հիման վրա «Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու մասին» Հայաստանի Հանրապետության կառավարության որոշման ընդունման հարցը լրացուցիչ քննարկման կարիք ունի: 
Հարկ ենք համարում նշել նաև, որ Հայաստանի Հանրապետության կառավարության 2023 թվականի հունիսի 29-ի N 1072-Ա որոշման 1-ին կետի համաձայն՝ հաստատվել է Արարատյան, Հրազդանի և Ախուրյանի ջրավազանային կառավարման տարածքներում 2023 թվականի սակավաջրության ազդեցությունը մեղմելու համար հրատապ աշխատանքները: Նույն որոշման 3-րդ համաձայն՝ Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի նախագահին հանձնարարվել է  «Ջրառ» փակ բաժնետիրական ընկերության և «Արմավիր» ջրօգտագործողների ընկերության հետ համատեղ Արաքս գետում, ներկայացված ոռոգման հայտերը գերազանցող ջրաքանակի առկայության պարագայում, Սև ջրի ստորերկրյա ավազանին լրացուցիչ սնում ապահովելու և հաշվեկշիռն ավելացնելու նպատակով իրականացնել ջրալրում, իսկ 4-րդ կետի համաձայն՝ Հայաստանի Հանրապետության տարածքային կառավարման և ենթակառուցվածքների նախարարին, Հայաստանի Հանրապետության էկոնոմիկայի նախարարին, Հայաստանի Հանրապետության շրջակա միջավայրի նախարարին հանձնարարվել է որոշումն ուժի մեջ մտնելուց հետո մեկամսյա ժամկետում մշակել և Հայաստանի Հանրապետության կառավարություն ներկայացնել Հայաստանի Հանրապետության տարածքում սակավաջրության կանխարգելման ու հետևանքների մեղմացման երկարաժամկետ միջոցառումների ծրագիր։
Նախագծի հիմնավորմամբ նշված չէ, որ Նախագիծը կապ ունի վերը նշված որոշման կամ որևէ ռազմավարական փաստաթղթի հետ: Նախագծին կից ներկայացված հիմնավորման համաձայն՝ Հայաստանի Հանրապետության Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու և սակավաջրությամբ պայմանավորված անհրաժեշտություն է առաջացել Արաքս գետից ջուր տեղափոխել դեպի Մեծամորի գետավազան: Նախագծի ընդունմամբ առաջարկվում է՝ «Ջրառ» փակ բաժնետիրական ընկերությանը և «Արմավիր» ջրօգտագործողների ընկերությանը տրված ջրօգտագործման թույլտվության շրջանակներում իրենց կողմից շահագործվող ջրային համակարգերի միջոցով՝ Արաքս գետից ջուր տեղափոխել դեպի Մեծամորի գետավազան՝ առանց հասույթի ձևավորման:
Այս առումով գտնում ենք, որ Նախագիծը լրացուցիչ հիմնավորման կարիք ունի՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի 5-րդ մասի պահանջները, որոնց համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
Հարկ է նշել նաև, որ Նախագծի 1-ին կետում «Արաքս գետից ջուրը տեղափոխել դեպի Մեծամորի գետավազան՝ առանց հասույթի ձևավորման» ձևակերպման մեջ հստակեցման կարիք ունեն, մասնավորապես, թե խոսքը ջրի ինչ քանակների մասին է, կամ ի՞նչ ժամկետում է նախատեսվում իրականացնել նշված միջոցառումը, քանի որ Նախագծի համաձայն՝ նշված միջոցառումն իրականացվելու է յուրաքանչյուր տարի նոյեմբերի 1-ից մինչև դեկտեմբերի 31-ն ընկած ժամանակահատվածում, այսինքն՝ անորոշ ժամկետով: 
Միաժամանակ, իրավական որոշակիության սկզբունքի առումով Նախագծի 1-ին կետում առաջարկում ենք հստակեցնել, թե խոսքը ի՞նչ ջրօգտագործման թույլտվության մասին է:









2.Նախագծի նախաբանից առաջարկում ենք հանել «ինչպես նաև Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու նպատակով» բառերը՝ նկատի ունենալով, որ 1-ին կետում նույն ձևակերպումը կրկնվում է:
	





















Չի ընդունվել։ Ներկայացվում է համապատասխան պարզաբանում.
Համաձայն Ջրային օրենսգրքի 3-րդ հոդվածի՝ «ջրերի պահպանությունը» վերապահված է ՀՀ կառավարության իրավասությանը, նույն օրենսգրքի 1-ին հոդվածով տրված սահմանումների համաձայն՝ ջրերի պահպանումը՝ ջրերի աղտոտումը և հյուծումը կանխարգելող ու վերացնող միջոցառումներն են, իսկ ջրային ռեսուրսի հյուծումը դա ջրի ծավալի կամ հոսքի այնպիսի կրճատում և (կամ) որակի փոփոխությունն է, որի դեպքում առաջանում է ջրային ռեսուրսի հավասարակշռված էկոլոգիական վիճակի խախտում.
Ներկայացված Նախագծով առաջարկվում է յուրաքանչյուր տարի ոռոգման ժամանակաշրջանից դուրս  լրացուցիչ սնում կամ ջրալրում իրականացնել Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու նպատակով, որպեսզի հնարավոր լինի հավասարակշռել ջրային ռեսուրսների խախտված էկոլոգիական վիճակը և պահպանել Մեծամորի գետավազանի ստորերկրյա ջրերը ամբողջական հյուծումից։
Միաժամանակ նախագծով առաջարկվող կարգավորումները վերաբերվում են միայն «Ջրառ» փակ բաժնետիրական ընկերության և «Արմավիր» ջրօգտագործողների ընկերության շրջանակին։ 













Չի ընդունվել։ Ներկայացվում է համապատասխան պարզաբանում.
ՀՀ կառավարության 2023 թվականի հունիսի 29-ի N 1072-Ա որոշման 3-րդ կետի կարգավորումները վերաբերում են ոռոգման հայտերը գերազանցող ջրաքանակներին, հետևաբար վերաբերում են ոռոգման ժամանակաշրջանին։





















































Ընդունվել է մասնակի։ Ներկայացվում է համապատասխան պարզաբանում.
Համաձայն 1927 թվականի Սովետա-Թուրքական կոնվենցիայի (մինչ օրս գործում է), կողմերին (Հայաստան-Թուրքիա) վերապահված է Արաքսի սահմանային ջրահոսքը օգտագործել հավասարաչափ՝ ՀՀ-ի մասնաբաժինը կազմում է տարեկան՝ 721.7 մլն.մ/խ։ 2020-2023թթ ՀՀ-ի կողմից օգտագործված առավելագույն ջրաքանակը եղել է 2022 թվականի ընթացքում և կազմել  է տարեկան շուրջ 400.0 մլն. մ/խ, ինչը կազմում է ՀՀ-ի մասնաբաժնի շուրջ 55%-ը։
Արաքս գետից ջուր վերցնելու ջրաքանակը սահմանված է տարեկան կտրվածքով, ոռոգման ժամանակաշրջանը մեկնարկում է ապրիլ ամսից և ավարտված է լինում մինչև նոյեմբերի 1-ը։
 Նախագծով առաջարկվում է Արաքս գետից ջուր վերցնել «յուրաքանչյուր տարի նոյեմբերի 1-ից մինչև հաջորդ տարվա մարտի 31-ն ընկած ժամանակահատվածում» տարեկան կտրվածքով սահմանված ջրածավալները չգերազանցող ամբողջ ծավալով, քանի որ, տարվա տվյալ ամիսներին եղանակային պայմանները հնարավորություն չեն տալիս տեղափոխելու Արաքս գետի չօգտագործված ջրածավալները ամբողջությամբ։
Հաշվի առնելով նաև վերոգրյալը Նախագիծը լրամշակվել է՝ Նախագծի 1-ին կետում նշված «յուրաքանչյուր տարի նոյեմբերի 1-ից մինչև դեկտեմբերի 31-ն ընկած ժամանակահատվածում» բառերի փոխարեն գրվել է՝ «յուրաքանչյուր տարվա նոյեմբերի 1-ից մինչև հաջորդ տարվա մարտի 31-ը ընկած ժամանակահատվածում,» բառերը, իսկ «տրված ջրօգտագործման թույլտվությամբ սահմանված ծավալների» հասկացությունը վերաբերելի է դառել միայն «Ջրառ» ՓԲԸ-ին:

    Ընդունվել է նախագծի նախաբանը խմբագրվել է։

	2.ՀՀ շրջակա միջավայրի նախարարություն

	28.11.2023թ.

	
	N 1/14.3/15520-2023

	«Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու մասին» Կառավարության որոշման նախագծի լիազորող նորմը ճշգրտման անհրաժեշտություն ունի, քանի որ նախաբանում նշվածը հստակ չէ։ 

Ջրային պետական կադաստրում գրանցված է, որ շրջակա միջավայրի նախարարության կողմից «Ջրառ» ՓԲԸ-ին (Արմավիրի ջրանցք) ոռոգման նպատակով Արաքս գետից տրվել է №0095-21 ջրօգտագործման թույլտվությունը՝ 19.03.2021-07.07.2023 թթ. գործողության ժամկետով, տարեկան 365 օր 24 ժամյա ռեժիմով, 721700 հազ.խոր.մ/տարի, 22885 լ/վ ջրաքանակով, ինչը ներկայումս գտնվում է գործողության ժամկետի երկարաձգման փուլում։ 
	Արաքս գետից ջուրը Մեծամորի գետավազան տեղափոխելու համար «Ջրառ» ՓԲԸ-ին և «Արմավիր» ՋՕԸ-ին անհրաժեշտ է սահմանված կարգով ստանալ ջրօգտագործման թույլտվություն, քանի որ այդ գործունեության իրականացումը չի գտնվում «Ջրառ» ՓԲԸ-ին տրված ջրօգտագործման թույլտվության սահմաններում, իսկ «Արմավիր» ՋՕԸ-ին Արաքս գետից ջրօգտագործման թույլտվություն չի տրամադրվել։  
	Չի ընդունվել։ մեկնաբանությունը ներկայացված է ամփոփաթերթի 1-ին կետով տրված ՀՀ արդարադատության նախարարության կարծիքի վերաբերյալ տրված պարզաբանմամբ։




Ընդունվել է մասնակի նախագիծը լրամշակվել է։ Ներկայացվում է համապատասխան պարզաբանում.
«Ջրառ» ՓԲԸ-ի կոմից սահմանված կարգով ներկայացվել է հայտ N0095-21 ջրօգտագործման թույլտվության գործողության ժամկետի երկարաձգման համար։ 
«Արմավիր» ՋՕԸ-ի կողմից սպասարկվող ոռոգման համակարգերը Արաքս գետից անմիջապես ջրառ չեն իրականացնում և ջուրը ստանում են «Ջրառ» ՓԲԸ-ի պատկանող համակարգից, նշվածի մասով նախագիծը լրամշակվել է և «տրված ջրօգտագործման թույլտվության շրջանակներում» հասկացությունը վերաբերելի է դառել միայն «Ջրառ» ՓԲԸ-ին:


	2. ՀՀ ֆինանսների նախարարություն
	26.11.2023թ.

	
	N 01/9-1/22924-2023

	Նախագծի վերաբերյալ առարկություններ և առաջարկություններ չկան։
	Ընդունվել է ի գիտություն։

	4. Էկոնոմիկայի նախարարությաուն
	12.12.2023թ.

	
	N 01/22357-2023

	«Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն։

	5․ ՀՀ վարչապետի աշխատակազմ
	04.01.2024թ.

	
	N 02/12.2/63-2024

	Նախագծի նախաբանում նշված չէ Սահմանադրության կամ օրենքի այն դրույթը, որը Կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ինչ վերաբերում է նախագծի նախաբանում նշված դրույթին, ապա այն չի կարող սույն որոշման նախագիծն ընդունելու համար դիտվել որպես լիազորող նորմ:
	Չի ընդունվել։ Ներկայացվում է համապատասխան պարզաբանում.
Համաձայն Ջրային օրենսգրքի 3-րդ հոդվածի՝ «ջրերի պահպանությունը» վերապահված է ՀՀ կառավարության իրավասությանը, նույն օրենսգրքի 1-ին հոդվածով տրված սահմանումների համաձայն՝ ջրերի պահպանումը՝ ջրերի աղտոտումը և հյուծումը կանխարգելող ու վերացնող միջոցառումներն են, իսկ ջրային ռեսուրսի հյուծումը դա ջրի ծավալի կամ հոսքի այնպիսի կրճատում և (կամ) որակի փոփոխությունն է, որի դեպքում առաջանում է ջրային ռեսուրսի հավասարակշռված էկոլոգիական վիճակի խախտում.
Ներկայացված Նախագծով առաջարկվում է յուրաքանչյուր տարի ոռոգման ժամանակաշրջանից դուրս  լրացուցիչ սնում կամ ջրալրում իրականացնել Ախուրյանի ջրավազանային տարածքի ստորերկրյա ջրերի մակարդակի նվազման հետևանքները մեղմելու նպատակով, որպեսզի հնարավոր լինի հավասարակշռել ջրային ռեսուրսների խախտված էկոլոգիական վիճակը և պահպանել Մեծամորի գետավազանի ստորերկրյա ջրերն ամբողջական հյուծումից։





	5. Արտաքին գործերի նախարարություն
	29.01.2024 թ.

	
	N 1111/4923-24

